
Gach ceist le freagairt
1. Scríobh aiste (dhá leathanach ar fhad) ar cheann amháin de na hábhair seo a leanas:

a. Tá léirmheas ar leabhar do pháistí le scríobh agat d’iris na scoile. Tabhair ainm an leabhair agus an t-aoisghrúpa a bhfuil sé oiriúnach dó. Ba chóir na critéir seo a leanas a chur san áireamh: oiriúnacht an ábhair, léibhéal na teanga, stíl reacaireachta, cló, ábhar pictúrtha, ábhar taifeadta, leagan amach agus dearadh.

b. ‘Tá go leor acmhainní ar líne ar fáil do mhúinteoirí Gaeilge sa lá atá inniu ann.’ Déan an ráiteas seo a phlé. Ainmnigh ar a laghad ceithre shuíomh idirlín Gaeilge. I gcás ceann amháin de na suímh sin, scríobh cuntas ar ábhar agus ar leagan amach an tsuímh. 

2. Scríobh nóta leath leathanaigh do thuismitheoirí ar cheann amháin de na topaicí seo a leanas:

a. Cruinniú do thuismitheoirí faoi chúrsaí sláinte an pháiste. Luaigh an dáta, an áit, an t-am, cá fhad a mhairfidh an cruinniú, na hábhair a bheidh á bplé agus sonraí tábhachtacha eile.

b. Beidh grianghrafadóir ag tabhairt cuairte ar an scoil. Tabhair cuntas gairid ar an ngrianghrafadóir, luaigh an dáta, an t-am, an táille do pháistí aonair agus do theaghlaigh, agus aon rud eile atá tábhachtach.  

c. Oscailt oifigiúil an fhoirgnimh nua scoile – luaigh an dáta, an áit, an t-am, an duine a dhéanfaidh an oscailt oifigiúil agus aon sonra eile a bheadh tábhachtach.  

3. ‘Bhí an oíche dorcha agus bhí mo thuismitheoirí ina gcodladh go sámh. D’oscail mé an doras go cúramach agus shleamhnaigh mé amach go ciúin. Chonaic mé go raibh mo chairde ag fanacht orm ag bun na sráide. “Beidh an-spraoi againn”, dúirt mé liom féin.

Scríobh scéal leath leathanaigh faoin méid a tharla ina dhiaidh sin. Bíodh teanga agus stíl an scéil oiriúnach do dhaltaí sna hardranganna bunscoile. 

4. Athscríobh an measúnú ceachta seo a leanas gan na lúibíní agus déan cibé athrú is gá:

Measúnú Ceachta

Cuspóirí (Foghlaim)

Bhain mé úsáid as na modhanna (múineadh) seo a leanas:

An (modh) (díreach)

Modh (an tsraith)

Modh (an scéalaíocht)

(_________) mé na cuspóirí seo a leanas amach.

D’éirigh (____) an rang ar fad carachtair a (aithin) agus a (ainmnigh) ó na (pictiúr). Bhí ar chumas (na páistí) páirt (________) sa dráma. Bhí siad in ann na (treoir) a (_________) agus focail nua a (tuig) le cabhair geáitsí agus pictiúr.

Thaitin tús (an ceacht) leis na páistí. Bhain siad (________) ar leith as an (cluiche) Deir Ó Grádaigh. Ní raibh aon deacrachtaí (smacht) agam. 

Ansin d’inis mé an scéal ‘Na Trí (Muc)’ dóibh agus thaispeáin mé na pictiúir dóibh (____) ar (______). (_______) mé ar Rang a Dó rólimirt a (________).

Bhí na páistí i Rang a hAon ag cur na (pictiúr) in (____) agus ag insint (an scéal).

Ghluais mé timpeall (an seomra) ag cur ceisteanna ar dháltaí éagsúla.

Creidim go raibh an ceacht ag an leibhéal ceart do (cumas) (na páistí).

5. Athscríobh na habairtí seo agus cuir isteach an leagan ceart de na focail idir lúibíní:

a) Éirigí (…) an droch-chaint sin.

b) A Sheáin, cad atá ag teastáil (siad)?

c) An bhfuil díomá (í) nár éirigh (í) an scannán nua a fheiceáil?

d) Buailfidh mé (sibh) ag stáisiún na traenach.

e) An bhfuil rún (tú) an aiste sin a scríobh don teagascóir?

f) Caithfidh an rang buille (….) thuairim a thabhairt.

g) D’iarr an príomhoide (mé) na páistí dána a choinneáil sa seomra ranga ag am sosa.

h) Stopaigí (…) mhagadh sin!

i) Inis dúinn an scéal focal (….) fhocal.

6. Mínigh na míreanna atá faoi chló trom sna logainmneacha seo a leanas: 

a) An Muine Glas
b) Sligeach
c) Doire Fhíonáin
d) Bealach an Fhathaigh
e) Ros Inbhear
f) Maigh Nuad

Cuir Gaeilge ar na logainmneacha seo a leanas:

g)
The Red Cow Roundabout

h)
Fairview

i)
Smithfield

j)
Howth

k)
Sandyford

7. Athscríobh na frásaí seo a leanas gan lúibíní:

a) Teastas breithe (Conchúr Mac Gabhann)

b) Laoise (Caomhánach)

c) Dlúthdhiosca (Deasún Mac Craith)

d) Aingeal Bean (Ó Gríofa)

e) A (Doireann), is le Bróna (Ó hAodha) an mála scoile sin. 

f) A (Conall), a (grá)

g) Plean ceachta (Sadhbh de Barra)

h) A (Muiris Mac Giolla Mháirtín)

8. Cuir an fhoirm cheart den mhodh ordaitheach iolra i ngach abairt thíos:

a) Ná (éist) leis na bréaga sin agus ná (inis) na scéalta sin do dhaoine eile.

b) (Iompaigh) ar dheis.

c) Ná (bailigh) timpeall orm go ndúna mé an doras. 

d) (Cas) timpeall agus (buail) bos.

e) (Cuimhnigh) ar na freagraí sin don chéad lá eile.

f) Ná (imir) an cluiche sin gan ceist a chur ar bhur dtuismitheoirí.

g) (Faigh) rud le hithe agus (tabhair) aire dá chéile.

9. Scríobh na frásaí seo a leanas gan na lúibíní agus déan cibé athrú is gá:

a) an (cearnóg) (mór)

b) na (cóipleabhar) (dearg)

c) na (plean) (suimiúil)

d) an (bialann) (cáiliúil)

e) an (péint) (buí)

f) an (báisteach) (trom)

g) an (marcóir) (bandearg)

h) an (ionadaí) (páirtaimseartha)

i) an (acmhainn) (úsáideach)

